
ԱՐՇԱԿ ԹԱԳԱՒՈ Ր
ԵՐԳԱԽԱՌՆ ՈՂԲԵՐԳՈՒԹԻՒՆ

ՀԻՆԳ ԱՐԱՐՈՎ

Գրեց
Հ. ՍԱՀԱԿ ՏԷՐ ՄՈՎՍԷՍԵԱՆ

(Շար. տե՛ս Բազմ, 1959, թ. 1-2, էջ 3б)

ՀԻՆԳԵՐՈՐԴ ԱՐԱՐ

ՏԵՍԻԼ Ա.

Գործողութիւնը կը կատարուի Խուժաս-
տանի մէջ: Բեմին խորքը կը ներկայացնէ
դաշտավայր մը, որուն աջ կողմէն կը
բարձրանան խրթ-նատեսիլ ժայռեր. ձախ
կողմը կը գտնուի Անյուշ հռչակաւոր բեր-
դը, որուն սիւնազարդ մէկ սրահը վերա--
պահուած է բերդակալ իշխանին. բեմը կը
ներկայացնէ այս սրահը: Սրահին քովնտի
մուտքերը կ՝առաջնորդեն ցկեանս բանտ-
արկուածներուն մթին խորշերը: Այդ խոր--

շերէն մէկուն մէջ, բեմին ձախակողմը,
նետուած է Արշակ թագաւորը, հագուած
մահապարտի սպիտակ շապիկը, ոտքերը
զարնուած են շղթայի, կը կրէ երկար ան-
խնամ մօրուք մը: Խորշին մէջ, Արշակի
դիմաց կանգնած է Վասակ Մամիկոնեանի
մորթը խոտով լեցուն, պատուանդանի մը
վրայ դրուած , որ կէս մը կը նշմարուի բեւ
մէն: Մրրկոտ օդ մըն է, փայլակ եւ շան-
թեր կը տեսնուին: Վարագոյրը բացուե_
լուն՝ բեմին վրայ են Արտաւան պահլաւ
իշխանը որ բերդակալն է. հագած է պար-
սիկ իշխանի տարազ. քովն է Վոնոն, ցեւ
ղով պահլաւ, որ բանտապահն է. անոր
գօտիէն կախուած են բերդին խոշոր բա-
նալիները:

ԱՐՏԱՒԱՆ. - (Սուրին կռթ-նած) Այս_
պէս տխուր կը վերջանայ մարդկային
փառքը. ո՛րքան երջանիկ էր Արշակ ար-
քան՝ երբ կը բազմէր իր ոսկեղէն գահուն
վրայ, շրջապատուած իր չորս հարիւր նա--
խարարներէն, բոլորն ալ ոսկեզօծ գահաւ

ւորակներու վրայ նստած: Այժմ նա իջածէ թշուառութեան խորը: (Բեմի ետեւէն կը
լսուին ոտքի քայլեր):

ՎՈՆՈՆ . - Իշխան, զդո՛յշ, լրտեսներով
շրջապատուած ենք:

ԱՐՏԱՒԱՆ - Արիւնով ալ կցորդ ենք:
Թշուառ թագաւորը մեր մօտաւոր ազգաւ
կանն է, եւ մենք անկարող ենք անոր վիշ-
տը թեթեւցնել:
- ՎՈՆՈՆ - Տէր իմ, դուք հպատակելով
այս արեան ձայնին, քան անողոք Արքա-

յից արքային սպառնալիքներուն, արտօ-նած էք որ Հայոց թագաւորը մերթ ընդ
մերթ մտնէ այս օդասուն դահլիճը, եւ ար-
ձակ համարձակ սրտի դառնութիւնը դուրս

թափէ՛: Միթէ թշուառ թագաւորին .հա-
մար ասիկա վշտի թեթեւացում մը չէ՞:

ԱՐՏԱՒԱՆ. - Իրաւունք ունիս, Վոնոն,
Արշակի մեծագոյն սփոփանքն է դիմացն
ունենալ սիրտ ունեցող պարթեւ կամ պահ-
լաւ իշխան մը, որ դաւաճանութեան ա
րատը չկրէ իր վրայ: Ալանասդան մը աւ
ւելի պժգալի է իրեն, քան Սասանեան
բռնակալ մը: (Ներսէն կը լսուի Արշակի
ձայնը):

ԱՐՇԱԿ. -- (Ներսէն խորհրդաւոր) Վա-
սա՜կ, քաջերու մէջ քաջագոյնը. մեր նը-
ժոյգները պատրաստ են. դէպի պաւ
տերազմի դաշտը. յաղթութիւնը մեզի կը
սպասէ...:

ՎՈՆՈՆ. - Շատ անգամ այսպէս կը զա-
ռանցէ՝ երբ կերթամ իրեն հաց եւ ջուր
տանելու: (Կը լսուի Արշակի ոտքի շղթաւ
ներու ձայնը. կարտասանէ անկապ խօս-
քեր եւ կը մօտենայ դահլիճի դրան: Ար-
տաւան եւ Վոնոն բեմի աջակողմեան դըռ-
նէն դուրս կելլեն. կը մտնէ Արշակ:

ՏԵՍԻԼ Բ.

ԱՐՇԱԿ._ (Անորոշ ակնարկ մը նետելով
չորս կողմը) Արշա՜կ, կեանքդ այսպիսի
վերջալո՞յս մը պիտի ունենար: Ուխտա-
դրուժ Շապուհ, նզո՛վք քու վրայ. ա-
նէ՛ծք: (Շղթաները քաշելով կերթայ այն
ուղղութեամբ, ուր կը գտնուի Վասակի
յարդալից մորթը, եւ յափշտակուած)

Վասա՜կ, վազէ՛ դէպի յաղթանակ: Երեւ=

ցիր պարսիկին: Խօսէ՛, ով յաղթող Սա=

սանեան բանակներուն օ. >> Կենդանարար

արեգակ, կենդանարար Արարատ: ( Ներս
կը մտնէ Արտաւան, որ դրան ծակէն լսած
է Շապուհի գլխուն թափած անէծքները):

ՏԵՍԻԼ Գ.

ԱՐՏԱՒԱՆ - Արքայդ Հայոց, ի զուր
կը նետես բարկութեան շանթերը Շապու=

հի արհամարհանքին դէմ: Պատերը ականջ

ունին в
ԱՐՇԱԿ. - Ամէն կողմէ վրաս կը յարձաւ

կին է
ԱՐՏԱՒԱՆ- - Բայց ես, հէգ թագաւոր,

քու վշտերուդ կարեկից եմ в Երբեք տես_
նուած չէ որ Անյուշ բերդի մէջ նետուած

քաղաքական յանցաւոր մը ոտք կոխած
ըլլայ այս դահլիճէն ներս:

ԱՐՇԱԿ. - Բայց ես ոճրագործ մարդ մը
չէի: Ես եւ իմ աննման սպարապետը
մարմնացումն էինք աղնուական գաղա=
փարի մը: Միթէ յանցա՞նք է զէն ի ձեռին
կռուիլ իր հայրենիքին եւ անոր անկախու=
թեան համար:

ԱՐՏԱՒԱՆ= - Պարսկաստանի մէջ բոլոր
խելացի մարդիկ հիացում ունին քու
պաշտպանած բարձր գաղափարիդ վրայ:

ԱՐՇԱԿ. - Եթէ անոնք լռէին, Հայաս-
տանի ժայռերը պիտի աղաղակէին :

ԱՐՏԱՒԱՆ:- Հիացումի զգացումը հետ-

զհետէ կը թափանցէ պարսիկ ժողովուրդին
խաւերուն մէջ:

ԱՐՇԱԿ, - Իսկ քու տէ՞րդուս
ԱՐՏԱՒԱՆ և Յաւիտենական ամօթով

ծածկուած է:
ԱՐՇԱԿ. և Աշխարհի ոեսէ թագաւոր, որ

վեհանձնութեան վրայ քիչ մը գաղափար
ունենար, մեր գործը պիտի գովէր եւ պի-
տի պատուէր: Արքայից արքաներու հոգի-
ները սովոր չեն այս աստիճանի վեհ երեւ-
նալ: (Աջակողմեան դրան ետեւէն կը լըս-
ուին շշուկներ եւ ոտնաձայն).

ԱՐՏԱՒԱՆ՝ (Տագնապած) Արդեօք
յանդուղն լրտե՞ս մըն է:

ԱՐՇԱԿ. - (Ինքնիրմէ դուրս ելած) Ար-

տաւան, իմ եւ Շապուհի մէջ մահուան
չափ պատերազմ կայտ (Դանդաղաքայլ կը
յառաջանայ դէպի իր խորշը) Քաշուիմ
մութ խոռոչիս մէջ, ուր Վասակ մինակ
մնացած է: Ուժաթափ եմ. կը զգամ որ
ոտքերուս տակ կը պակսի հայկական հողը
եւ ջուրը: (Արշակ հազիւ դուրս ելած, աւ
ջակողմեան դռնէն ներս կը մտնէ Վոնոն,
շեղապատառ):

ՏԵՍԻԼ Դ.

ՎՈՆՈՆ. - Իշխան, ամբողջ մարմնովս
կը դողամ, լեզուս քիմքիս կպած է:

ԱՐՏԱՒԱՆ՝ - (Այլայլած) Շուտ խօսէ,
ի՞նչ եղաւ:

ՎՈՆՈՆ - Բարձրացեր էի բերդի աշտա
րակին վրայ՝ քիչ մը մաքուր օդ ծծելու
համար: Եւ ահա ի՞նչ տեսնեմ - մարդ մը,
երկնաւոր թէ երկրաւոր, չեմ գիտեր, հեւ
ծած օդաչու նժոյգի մը վրայց փաթթուած
լայն վերարկուի մը մէջ, պատռելով
թանձր մշուշը, մըրիկի արագութեամբ կը
սուրայ դէպի բերդ:

ԱՐՏԱՒԱՆ- - ( Գոյնը նետած ) Ուրիշ
բան չտեսա՞ր, Վոնոն в

ՎՈՆՈՆ. - Տէր իմ, տեսայ որ օդաչու
ձիաւորին ետեւէն եւ քովերէն խումբ մը
մարդիկ, նոյնպէս վերարկուներու մէջ
ծածկուած, սըընթաց ձիերով դէպի բերդը
կը վազեն:

ԱՐՏԱՒԱՆ- - (Սրտադող) Որո՞նք են

այդ խիզախ մարդիկը, որ մահը աչք աւ
ռած, կը համարձակին մօտենալ այս ահաւ
Լոր դղեակին, որուն շուրջը երկնքի թըռ-
չուններն անգամ չեն համարձակիր ճախ-
րել: (Բեմի ետեւէն իրարանցում մը կը
լսուի, կը լսուին նաեւ ձայներ ):

ՁԱՅՆ ՄԸ, Ո՛ղջ լեր, Արշակ, քու
մթագնած աստղդ մեր սրտերը կը պատռէ:

Բ. ՁԱՅՆ Ո՛ղջ լեր, Արշակ, ո՛ղջ լեր:
Գ. ՁԱՅՆ -- Խորտակենք դուռը: (Դուր-

սէն ստիպով դուռը կը զարնեն աղմուկնե-
րով):

ՎՈՆՈՆ - - Իշխան, մեր կեանքը վտանգի
մէջ է. մեկնինք: (Շտապով դուրս կը խու

յանան աջակողմեան դռնէն. մինչ Արտա-
ւան կը պոռայ).

ԱՐՏԱՒԱՆ (Դէպի դուրս վազելով)
Պահակներ, զէնքի...

ԴՐԱՍՏԱՄԱՏ - - (Դուրսէն) Ձեռքիս մէջ
բռնած եմ արքունի հրովարտակը ով որ
համարձակի ինծի մօտենալ զէնքը ձեռքին

մէջ պիտի տապալեմ:
ԱՐՏԱՒԱՆ (Դուրսէն) Արքունի հրու

վարտա՞կը...: Պահակներ, զէնքերնիդ
վար: (Ներս կը մտնեն աջակողմեան դռնէն
Դրաստամատ եւ Արտաւան) :

ՏԵՍԻԼ Ե.
ԴՐԱՍՏԱՄԱՏ. - (Հագած է հայ նախա-

րարի տարազ, սուրը մէջքին) Ահա մեծ
արքային ձեռագիր հրովարտակը, կնքը-
Լած իր վարազագիր մատանիով: ( Հրո-
վարտակը կը յանձնէ Արտաւան իշխանին) :

ԱՐՏԱՒԱՆ;- (խոնարհելով կառնէ հրու
վարտակը, կը համբուրէ, կը դնէ աչքե-
րուն եւ դողդոջուն ձեռքերով բանալով կը
կարդայ գլխիկոր).

Մազդեզանց քաջ եւ բարձակից արե-
գական Շապուհ Արքայից Արքայ, որդի
Միհրի, իր հաւատարիմ ծառայ իշխան
Արտաւանի, Ողջոյն:

Մեր անդառնալի հրամանն է որ քաջարի
Դրաստամատ, Հայոց Արշակ թագաւորին
պերճապայծառ իշխանը, որուն կը պար--
տիմ իմ կեանքս , լիազօր իշխանութիւն ու-
նենայ կապանքներէն արձակելու իր բնիկ
թագաւորը, եւ ամբողջ օր մը թագաւու
րական կեանքով զայն սփոփելու:

ԱՐՏԱՒԱՆ. (Յուզումէն շուարած)
Անմահ Արքային հրամանը աչքիս վրայ:

Ամբողջ օրը դուն ես Անյուշ բերդին տէրն
ու իշխանը: Հրամայէ, եւ ես քու հնա-
զանդ ծառադ եմ -

ԴՐԱՍՏԱՄԱՏ. _ Ահա թէ ի՛նչ է հրա-
մանս. ես ինքս պիտի մտնեմ իմ սիրելի
արքայիս մթին նկուղը, պիտի արձակեմ

իր շղթաները, պիտի տանիմ բաղնիք, իմ
ձեռքովս պիտի լուամ անոր գլուխը եւ օւ
ծեմ Հայաստանի անուշահոտ իւղերով: Եւ

ապա անոր պիտի հագուեցնեմ իր արքու-
նական պատմուճանը:

ԱՐՏԱՒԱՆ . - (Մեկուսի) Այսպիսի դու
րովագին սէր մեր մէջ երբեք տեսնուած չէ:
(ՅՅտոյ բարձրաձայն) Վեհազն իշխան, ու-
րիշ պատուէր ունի՞ս:

ԴՐԱՍՏԱՄԱՏ - Այս դահլիճին մէջ
պատրաստել տուր սեղան մը, ծածկուած
ազնիւ սփռոցով. անիկա պիտի զարդար-
ուի ամենաընտիր խորտիկներով, պատ-
րաստուած հայ իշխանուհիէ մը, զոր ես
հետս բերած եմ: Սեղանին վրայ պիտի
գտնուի միայն Գողթան գինին, ղոր նոյն-
պէս հետս բերած եմ: Ճաշկերոյթի ժա-
մանակ, հետս եկող Գողթան դուսանները
նուագարաններով պիտի երգեն մեր զը-
ուարթ երգերը, իմ բնիկ արքան ուրախա-
ցրնելու համար:

ԱՐՏԱՒԱՆ. (Յուզուած) Դրաստա-
մատ, ոսկեղէն սիրտ ունիս դուն:

ԴՐԱՍՏԱՄԱՏ - (Անձկանօք) Նկուղին
դ ուռը բա՞ց է:

ԱՐՏԱՒԱՆ. Փականքով կղպուած է:
Այս է Արքայից Արքային հրամանը: (Մօ-
տենալով դրան) Վոնոն, փութա հոս:
(Վոնոն շտապով ներս կը մտնէ աջակող-
մեան դռնէն):

ՏԵՍԻԼ Զ.
ԴՐԱՍՏԱՄԱՏ: - Բանտապահ, այժմ

ի՞նչ վիճակի մէջ է իմ պաշտելի թագա-
ւորը:

ՎՈՆՈՆ. - (Քար կտրած) Կէս քունի,
կէս զառանցանքի մէջ:

ԴՐԱՍՏԱՄԱՏ. - Ի՞նչպէս մօտենամ
թշուառին: Ցաւէն սիրտս պիտի պայթի:

ԱՐՏԱՒԱՆ.- Վոնոն, գնա նկուղին դու-
որը բաց. եւ ապա հոս եկուր:

ՎՈՆՈՆ. - (Գլուխը խոնարհեցնելով)
Կը հնազանդիմ, Տէր իշխան: - (Դուրս
կելլէ):

ԴՐԱՍՏԱՄԱՏ. Բերդակալ իշխան,
կ՝ուզեմ որ դու անձամբ հսկես կարգա-
դրութիւններուս ճշտիւ գործադրութեան
վրայ:

ԱՐՏԱՒԱՆ. - Կրնաք ապահով ըլլալ:
Իմ անձնական լոգարանը արդէն կազմ ու

պատրաստ է:
ԴՐԱՍՏԱՄԱՏ - Վայրկեաններն անգամ

համրուած են: Փութամ ուրախ լուրը տաւ
նելու: (Ծանրաքայլ եւ երկչոտ կը յառաւ
ջանայ դէպի Արշակի նկուղը, որ կը գըտ-
նուի ձախակողմեան դրան խորշին մէջ:
Պահ մը կանգ կառնէ, ըսելով - Սիրտս
կը տրոփէ : - Ապա ոտք կը դնէ՛ նկուղի
սեմէն ներս, բայց այնպիսի կերպով որ
հանդիսականները, որոշապէս լսեն Արշակի
եւ Դրաստամատի խօսակցութ-ււնը):

ԱՐՇԱԿ. - (8նորքէն սթափած) Ո՞վ ես

դու, անծանօթ օտարական, որ յանդգներ
ես գաղտագողի այստեղ սպրդիլ: Եկեր ես
իմ ցաւե՞րս վերանորոգելու: Ո՞վ ես դու.
խօսէ՛: Սուրս կը փնտռեմ... եւ վրաս չըղ-
թաներ միայն կը գտնեմ :

ԴՐԱՍՏԱՄԱՏ. - Տէր արքայ, հին բա=
րեկամ մըն եմ. քու վշտերուդ մխիթարիչ
մը:

ԱՐՇԱԿ. - Ես հոս բարեկամ չունիմ - Իմ
միակ բարեկամս Վասակն է մորթազերծ 3

ԴՐԱՍՏԱՄԱՏ: - (Հազիւ շունչը -բըռ-
նած) Տէր արքայ, զիս չե՞ս ճանչնար: Ես

իշխանն եմ Անգեղ տան, եւ պահապան

արքունի բերդերուն գանձերուդ:

ԱՐՇԱԿ. - (Խանդավառուած) Ա՜հ, այդ

քու ձայնդ է. դու Դրաստամատ, դու իմ
հաւատարիմ եւ սիրելի ներքինի՞ն:

ԴՐԱՍՏԱՄԱՏ - Այո՛, Տէր արքայ,
Դրաստամատն եմ, մարմնով եւ ոսկրով:

- ԱՐՇԱԿ. _ Այս թանձր մթութեան մէջ
աչքերս խաւարած են: (Արտաւան քայլ առ

քայլ կը մօտենայ խոռոչին այդ տեսարանը

տեսնելու համար, մինչ Դրաստամատ աւ

ւելի ներս կը մտնէ):
ԴՐԱՍՏԱՄԱՏ - ( Խանդավառուած )

Տէր արքայ, Վահագնի պէս՝ արեգակի

պէս աչկունք պիտի ունենաս: (Կը բռնէ
Արշակի ձեռքէն եւ կառաջնորդէ դէպի

դահլիճ, մինչ Արտաւան մէկ կողմ կը քաշ-

ուի: Այդ պահուն ներս կը մտնէ Վոնոն

եւ քարացած կը կենայ աջակողմեան դրան

առջեւ):

ԱՐՇԱԿ (Յուզումով նայելով Դրաս_
տամատին) Քու սխրալի դէմքդ է: Այո՛,
դու անկեղծ հաւատարմութեան մարմնա-
ցումն ես в

ԴՐԱՍՏԱՄԱՏ - - ( Կը խոնարհի, կը
համբուրէ Արշակի ոտքերը եւ ապա կը լու=
ծէ անոր ոտքերուն եւ ձեռքերուն շղթա=
ները, ըսելով) Այդ համբոյրը պիտի եր=
ջանկացնէ հոգիս:

ԱՐՇԱԿ. - Եկուր բազուկներուս մէջ, որ
համբուրեմ պայծառ ճակատդ, որուն վը-
րայ մատնութեան մուխը երբեք չքսուե-
ցաւ: (Կը գրկախառնուին) в

ԴՐԱՍՏԱՄԱՏ՝ - Անլուծանելի կապերով
կապուած եմ քեզի, Տէր արքայց Գուցէ
ահարկու ցնորք մըն է որ իմ մէջս կը
գոչէ:

ԱՐՇԱԿ. - Դրաստամատ, ի՞նչպէս մը-
տար այս սարսափազդեցիկ բերդին մէջ եւ
կենդանի մնացիր:

ԴՐԱՍՏԱՄԱՏ - Տէր արքայ, վայրկեան
միսկ չեմ կրնար քեզ տեսնել այս վիճաւ
կին մէջ, Սիրտս կարիւնոտի: Ընթրիքի
պահուն գաղտնիքը կը բանամ: Հիմա
բաղնիքը պատրաստ է, երթանք, Տէր ար-
քայ: (Կը մտնէ Արշակի թեւը եւ հանդար-
տաքայլ աջակողմեան դռնէն դուրս կել-
լեն) в

ԱՐՏԱՒԱՆ. - Վոնոն, դու հոս մնացիր,
ես.կ՝երթամ աչք մը տալու որպէազի ամէն
ինչ անթերի կատարուի: (Կը մեկնի աջա-
կողմեան դռնէն):

ՏԵՍԻԼ Է.

ՎՈՆՈՆ - Աչքերուս չեմ հաւատար:
Այսչափ տարի է որ բանտապահ եմ, եր-
բեք տեսած չեմ որ կալանաւոր մը դուրս
ելած ըլլայ այս ահաւոր բերդի նկուղէն:
Ի՞նչ պատահեր է որ Դրաստամատ՝ Ար-
քայից արքայի աչքի լոյսը դարձեր է: Ըն-
կերացող գեղանի հայ իշխանուհին կը
պատմէր թէ Դրաստամատ աստուածա-
կերպ Շապուհին կեանքը փրկեր է: Ո՜հ,
ինչպիսի՛ վեհանձնութիւն: (Աջակողմեան
դռնէն ներս կը մտնէ Արտաւան, որ յայտ-
նապէս խռոված է),

© National Library of Armenia



72

ՏԵՍԻԼ Ը.
ԱՐՏԱՒԱՆ. Վոնոն, շուտով գործի

անցիր: Ընթրիքի սեղանը այս տեղ կը
պատրաստես (կը ցուցնէ տեղը), կը գոր-ծածես իմ սեղանիս ազնիւ սփռոցը եւ իմ
անձնական արծաթէ սպասները: Գողթան

գինին ներսը պատրաստ կեցած է:
ՎՈՆՈՆ. Գողթան երգիչները ո՞ւր

պիտի տեղաւորեմ՜:
ԱՐՏԱՒԱՆ - Դահլիճէն դուրս, կողմ_

նակի սրահին մէջ:
ՎՈՆՈՆ. - Ընթրիքին ո՞վ պիտի սպաւ

սաւորէ:
- ԱՐՏԱՒԱՆ. - Ես ինքս, Հայոց արքան,

որ իր թշուառութեան մէջ անգամ մեծ է,
արժանի է պարսիկ իշխան մը սպասաւոր
ունենալու:

ՎՈՆՈՆ: - Տէր իմ, կրնա՞մ համարձաւ
կիլ բան մը հարցնելու:

ԱՐՏԱՒԱՆ - Պատրաստ եմ հետաքըր-
քրութեանդ գոհացում տալու:

ՎՈՆՈՆ. - Տէր իմ, խռոված դէմքդ
մտքիս մէջ չարագուշակ կասկածներ կար-

թընցնէ:
ԱՐՏԱՒԱՆ - Դէմքս՝ խռոված սրտիս

արտայայտութիւնն է: Աստուածակերպ
Արքայից արքան չարաչար պարտուեր է
քուշանաց բանակներէն: Զինքը մահուանէ
ազատեր է Դրաստամատ ներքինին:

ՎՈՆՈՆ. Հիմա կը հասկնամ Դրաս-
տամատի ազդեցութեան գաղտնիքը:

ԱՐՏԱՒԱՆ Կասկած չկայ որ քուշան-
ները, որոնք կը կառավարուին Արշակունի
թագաւորներէ, յարձակեր են մեր երկրին
վրայ, Հայոց թագաւորին վրէժը լուծելու
համար:

ՎՈՆՈՆ. - Հայ մը փրկեց Արքայից ար-
քային կեանքը. մինչ Արքայից արքան այդ
հայուն սիրելի թագաւորը մշտնջենաւոր
բերդարգելութեան դատապարտած է:
Կեանքի երկու հակապատկերներ: (Բեմին
ետեւէն կը լսուին ոտնաձայներ որ կամաց
կամաց կը մօտենան):

ԱՐՏԱՒԱՆ. Վոնոն, միտքդ պահէ.
այս աշխարհի մէջ բարերարութիւնն ու
երախտագիտութիւնը միշտ իրարու կըռ-

Բազմավէպ 1959

նակ դարձուցած պիտի ըլլան: Բայց դուն
հիմա պատրաստէ սեղանը: Ժամը հասածէ: (Վոնոն ներս կերթաա, սեղանը ներս

կը բերէ եւ երկու իշխանական աթոռներ
կը զետեղէ դէմ առ դէմ):

ԱՐՏԱՒԱՆ... (Բեմին վրայ պտըտելով)
Արշակ՝ քաջութեան եւ յանդգնութեան
պատկեր է: Դրաստամատ պաշտող իր
հայրենիքին եւ թագաւորին: (Յետոյ դառ-
նալով դէպի Վոնոն) Վոնոն, դուն ներս
քաշուէ եւ զբաղէ երգիչներով: Վոնոն
գլուխ տալով կը մեկնի եւ ահա կը լսուի
Գողթան երգիչներու թմբուկի եւ բամբիռի
ձայներ, որոնք կաւետեն Արշակի եւ
Դրաստամատի թեւ թեւի մուտքը դէպի

դահլիճ, աջակողմեան դռնէն: Արշակ հա_
գած է իր թագաւորական պատմուճանը,
զոր Դրաստամատ հետը բերած է Շապու=
հի հրամանով, մազերն ու մօրուքը յար-
դարուած ու օծուած են):

ՏԵՍԻԼ Թ.
ԱՐՇԱԿ. - ( Երիտասարդացած եւ զը-

ւարթացած) Կարծես թէ նոր կեանք առի,
աչքերս պայծառացան:

ԴՐԱՍՏԱՄԱՏ - - Տէր արքայ, քու ան-
սպառելի կորովդ հայ ժողովուրդին հր-
պարտանքն է: (Կը նստին ընթրիքի սեղա-
նին շուրջ):

ԱՐՇԱԿ. Դրաստամատ, դեռ չըսիր թէ
ի՞նչպէս ձեռք բերիր այս ուրախարար
օրը: (Արտաւան իր իշխանական տարազով

կը բերէ կերակուրի սկուտեղը եւ կը լեցնէ
Արշակի եւ Դրաստամատի պնակներուն
մէջ. ինչպէս նաեւ Գողթան գինին անոնց
արծաթէ բաժակներուն մէջ),

ԴՐԱՍՏԱՄԱՏ. - Ես կը կռուէի այն
պատմական ճակատամարտին մէջ՝ ուր
Բագոս Մամիկոնեան դիւցազնաբար ինկաւ
ահեղ փիղին տակ: Յանկարծ ես եւ իմ
գունդս շրջապատուեցանք անհամար փի-
ղերէ, որով մենք գերի բռնուեցանք եւ
ուղղուեցանք դէպի Պարսկաստան:

ԱՐՇԱԿ. Արշակ, շարժէ՛, թօթուէ՛
քունդ արիւնին հոտը քեզ իրեն կը քաշէ:

ԴՐԱՍՏԱՄԱՏ.- Հանդարտէ, տէր իմ,

1959 Մարտ=

ուրախ լուրերու վրայ պիտի խօսինք: Խը-
մենք Գողթան գինին՝ քաջարի Բագոսի
անմահ յիշատակին : (Կը խմեն):

ԱՐՇԱԿ Կենդանարար Գողթան գինի,
իմ ճաշերուս անբաժան ընկեր:

ԴՐԱՍՏԱՄԱՏ-- Քուշանաց Արշակունի
թագաւորը նախ դեսպան մը ղրկեր էր Շա-

պուհի արքունիքը, պահանջելով Հայոց
Արշակունի թագաւորին ազատութիւնը:
Երբ իմացաւ թէ Արքայից արքան խուլ կը
մնայ իր ըրած սպառնալիքներուն, պա=
տերազմ հրատարակեց Տիզբոնի դէմ: Ար-
տաւան, լեցո՞ւր բաժակները: (Կը լեցնէ):

ԱՐՇԱԿ, - Քուշանները միշտ եղած են
եւ միշտ պիտի ըլլան Սասանեան թագա-
ւորներու չարագաղանները: (Դրաստամատ
գինի կը լեցնէ Արշակի բաժակին մէջ):

ԴՐԱՍՏԱՄԱՏ - -- Շապուհ հաւատք չու=
նենալով իր անհամար բանակներուն վը-
րայու դրօշի տակ կանչեց իմ ձիաւոր
վաշտս, որոնց հրամանատար կարգեց զիս,

քու հաւատարիմ ներքինիդ: Պատերազմը

սաստկանալուն, անվեհեր քուշանները աւ

հաւոր ջարդ մը տուին պարսիկներուն,

որոնց դիակները ծածկեցին պատերազմի

դաշտը:
ԱՐՇԱԿ. (Պարպելով բաժակը, զոր

Արտաւան կը լեցնէ ոտքի կանգնած) Ա՜խ,

ո՞ւր էր թէ ես եւ իմ աննման Վասակս

քուշաններուն կողքին կանգնած ըլլայինք:

ԴՐԱՍՏԱՄԱՏ - - (Բաժակը պարպելով)

Սարսափելի տեսարան մը պարզուեցաւ,

երբ քուշանները բազմաթիւ պարսիկ զին-

ուորներ ձերբակալեցին, շատերը փախուս-

տի մատնեցին եւ եկան ամպի պէս պաշաւ

րեցին Արքայից արքան, որ մանուկի պէս

կը դողար: Հայկական նժոյգովս սլացայ

եւ գործեցի նախճիրներ, ազատելով Ար-

քայից արքայի կեանքը մահուան ստոյդ

վտանգէն. բազմաթիւ քուշաններ տապա-

լեցի եւ շատ մը ախոյեաններու գլուխները

կտրելով բերի Շապուհին առջեւ: (Կը

պարպեն բաժակները):
ԱՐՇԱԿ. - (Զայրացած) Եւ դու, Դրաս-

տամատ, կեա՞նք տուիր թագաւորի մը,

որ քու բնիկ թագաւորիդ կեանքը թունա=
ւորեց:

ԴՐԱՍՏԱՄԱՏ - - Տէր արքայ, ուղեցի
անխիղճ եւ անհոգի պարսիկին ցոյց տալ
հայ բաղուկին ոյժը, եւ այդ ոյժով չիթ
մը ուրախութիւն կաթեցնել իմ արքային
դառն կեանքին մէջ:

ԱՐՇԱԿ. - (Կը պարպէ բաժակը)Առեղ-
ծուածը լուծուած է: (Արտաւան կը բերէ
համեղ խորտիկներ ես սրուակ մը Գողթան
գինի, զոր կը լեցնէ Արշակի բաժակին
մէջ):

ԴՐԱՍՏԱՄԱՏ - (Կը պարպէ բաժակը)
Իմ արտակարգ քաջութիւններս զիս աստ-
ուածացուցին Շապուհի աչքին, կանչեց իր
առջեւ, գրկաբաց ընդունեցաւ զիս եւ ը-
սաւմ - Դրաստամատ, կեանքիս փրկիչը,
խնդրէ ինծմէ ինչ որ կուզես, եւ ես քեզի
պիտի տամ:

ԱՐՇԱԿ. - (Ակնարկ մը տալով Դրաս-
տամատին եւ բաժակը պարպելով) Թող իր
կեանքը խնդրէիր:

ԴՐԱՍՏԱՄԱՏ. - Արքայից արքայ, շա-
րունակեցի, ես քեզմէ մէկ բան մը միայն
պիտի խնդրեմ. հրաման տուր ինծի որ օրմը միայն երթամ տեսնեմ իմ բնիկ տէրը՝
Արշակ արքան, արձակեմ զայն իր կա-
պանքներէն, լուամ անոր գլուխը, օծեմ,
հագուեցնեմ արքունի պատմուճանը, ու-
րախացնեմ զայն թագաւորական խորտիկ-
ներով եւ զուարթացնեմ Գողթան երգիչ-
ներով:

ԱՐՇԱԿ. - (Խմելով գինին)Ի՞նչ գոյն աւ
ռաւ ոճիրներու արեան մէջ սնած սասա-
նեանը:

ԴՐԱՍՏԱՄԱՏ.- Երեսին գոյնը փոխուեւ
Խնդրանքդ շատ ծանր է, ըսաւ ին-

ծի. - Սկիզբէն ի վեր որ պարսիկ պետու=
թիւնը հաստատուած է եւ այն բերդը Ան-
յուշ կոչուած է, եղած չէ մարդ արարած
մը որ համարձակած ըլլայ Արքայից ար-
քային առջեւ յիշել այդ բերդին անունը
եւ անոր մէջ փակուած մարդը: Հայոց
թագաւորը իմ ընկերս էր եւ ես կապել տը-
լած էի զայն ու նետած այդ բերդին մէջ,
որովհետեւ նա իմ հակառակորդս էր եւ

զիս չարաչար յոգնեցուցած: Եւ հիմա դու
քու անձդ մահուան դատապարտել տուիր,
յիշելով Անյուշ բերդին անունը:

ԱՐՇԱԿ. - (Ումպ ումպ խմելով) Ստոյդ
է. Արեաց թագաւորութեան օրէնքը խիստ
է. ով որ յանդգնի Արքայից արքային յի-
շեցնել այդ բերդին անունը, անմիջապէս
կը գլխատուի:

ԴՐԱՍՏԱՄԱՏ. Խմելով ) Արքայից
արքան ոչ միայն լիս գլխատել չտուաւ,
այլ իր հիացումը յայտնեց: - Դրաստա-
մատ, ըսաւ, դու պէտք էիր քու անձիդ օւ
գուտը մտածել, ինծմէ խնդրելով կա՛մ
աշխարհներ, կա՛մ գաւառներ եւ կամ
գանձեր: Բայց դու ամէն ինչ զոհեցիր քու

բնիկ թագաւորիդ համար: Եւ որովհետեւ
քու արդիւնքդ շատ մեծ է, ուղածդ քեզի
շնորհուած ըլլայ: -

ԱՐՇԱԿ. -- (Ումպ ումպ խմելով) Ի՞նչ-
պէս մտար այս ահաւոր բերդին մէջ, աւ
ռանց կռուի բռնուելու բերդապահներուն
եւ. լրտեսներուն հետ: (Արտաւան դուրսէն

ներս կը մտնէ եւ կը կանգնի դրան մօտ):
ԴՐԱՍՏԱՄԱՏ. - Արքայից արքան ձեռքս

տուաւ քու ազատութեանդ արքունի հրու
վարտակը, կնքուած իր մատանիով. հետս

ալ դրաւ հաւատարիմ թիկնապահ մը որ
զիս եւ Գողթան երգիչներու խումբը ապա-
հով կերպով հոս հասցուց: Արտաւան
պահլաւը, Անյուշ բերդի իշխանը, արքու-
նի հրովարտակը կարդալուն պէս՝ համ_
բուրեց գայն, եւ այդ վայրկեանէն սկսած
ես դարձայ այս բերդին տէր եւ տնօրէն:
(Արտաւան պահլաւը գլխու հաւանութեան
նշաններ ցոյց կու տայ):

ԱՐՇԱԿ. - (Բաժակը պարպելով) Հաւաւ
տարիմ Դրաստամատ ; զուգակշիռ իմ դիւ-
ցաղն սպարապետին, եթէ Հայաստանի
մատնիչ ու դաւաճան բդեշխները եւ ա-
նոնց գործակից իշխանները քու տիրասի-
րութեան նշոյլն ունենային, ես հիմա այս
բերդին մէջ չէի ըլլար: Իցի՜ւ թէ կարեւ
նայի դառնալ իմ հայրենի աթոռս: Առա-

ջին գործս կըլլար իրագործել Արշակաւ
ւանի խորտակուած երազս: Ապա պիտի
ձերբակալէի իմ ապստամբ իշխաններս եւ

զանոնք կախել պիտի տայի Հայաստանի
գլխաւոր հրապարակներու վրայ, 88 կա-
խաղանի չուանները քաշել տալով արքու-
նի պալատիս առջեւ պոռացող ցուցարար-
ներուն: (Ներս կը մտնէ Վոնոն եւ արձաւ
նի պէս կանգ կառնէ աջակողմեան դրան
առջեւ):

ՏԵՍԻԼ Ժ.
ՎՈՆՈՆ. ( Երկչոտ ձայնով ) Իշխան

Դրաստամատ, ձեր առաջնորդ արքունի
թիկնասաարը հրամանի կը սպասէ Տիզբոն
մեկնելու կամ բերդին մէջ մնալու հա-
մար:

ԴՐԱՍՏԱՄԱՏ. - Թողմեկնի. վերադար-
ձիս զիրենք առատօրէն պիտի վարձատրեմ:

ՎՈՆՈՆ. -- Ձեր հրամանը կատարուած
է, իշխան: (Կը մեկնի գլուխը խոնարհեւ
ցընելով: Արդէն Գողթան երգիչները իրենց
տեղերը բռնած են բեմին ետեւը: Արտաւան
նոր խորտիկներ կը բերէ Գողթան գինին
միշտ անպակաս է. Արշակ եւ Դրաստամատ
կուտեն եւ կը խօսակցին):

ՏԵՍԻԼ ԺԱ.

ԱՐՇԱԿ. - (Անձկանօք) Դրաստամատ,
մարմնական տառապանքներէ աւելի հու
գեկան վիշտն է որ սիրտս կը կրծէ: Ի՞նչ
եղաւ Փառանձեմը:

ԴՐԱՍՏԱՄԱՏ - Տիզբոն մեկնելէդ
վերջ, Փառանձեմ հաւատարիմ նախարար-
ներու հետ ապաստանեցաւ Արտագերս
բերդը՝ ուր քաջամարզիկ դունդերու գը-
լուխ անցած, այնպիսի դիւցաղնական քա-

ջութիւններ գործեց, որոնց վրայ Արեաց
աշխարհը հիացաւ: Գիշեր մը իր գունդե-
րով բերդէն դուրս ելաւ եւ յանկարծական
յարձակումով ջարդեց պարսիկ ընտիր
գունդերը:

ԱՐՇԱԿ. -- (Աշխուժով) Խմենք անպար-

տելի Փառանձեմի կենացը: (Կը պարպեն

բաժակները): Ես վստահ էի որ Սիւնեաց

լեռներու աղջիկը՝ առնական քաջութիւնը
մարմնացուցած է: Կեցցէ՛ Փառանձեմ,
Հայոց քաջարի թագուհին : (Կրկին կը խը-
մեն): Գողթան զուարթ գուսաններ (ձայնը

բարձրացնելով), երգեցէք Սաթենիկի աւ
ռեւանգումը: Արտաշէս արքան արիւնս -
պիտի բորբոքէ:

(Գողթան գուսանները գործիքներու ըն-
կերակցութեամբ կերգեն հետեւեալը).

Հեծաւ արի արքայն Արտաշէս ի սեւան
գեղեցիկ,

Եւ հանեալ զոսկէօղ պարանն
Եւ անցեալ որպէս զարծուի սրաթեւ ընդ

գետն
Եւ ձգեալ զոսկէօղ չիկափոկ պարանն,
Ընկեց ի մէջք օրիորդին Ալանաց
Եւ շատ ցաւեցոյց զմէջք փափուկ օրիոր--

դին
Արագ հասուցանելով ի բանակն իւր в

ԱՐՏԱՒԱՆ - (Զուարթադէմ եւ մեկու_
սի) Ինչպիսի՜ սրտատոչոր դրուագ:

ԱՐՇԱԿ. - (Տխրամած) Ալանաց գեղեւ
ցիկ եւ աչագեղ օրիորդին առեւանգումը
Արտաշէս թագաւորէն, համակ երգ է եւ
բանաստեղծութիւն: Փառանձեմին առե-

ւանդումը՝ անքաւելի ոճիրի մը ծնունդն

է: Սաթենիկի եւ Արտաշէսի հարսանիքի

հանդէսով՝ Հայոց արքունիքին մէջ ոսկի

եւ մարգարիտ կը տեղար. իմ արքունիքիս

մէջ՝ առեւանգուած Փառանձեմի աչքին

ցոյց տուի միայն իմ հրամանովս ապան-

նուած անմեղ մարդոց ուրուականները:

( Կանցնի խելագարութեան նոպայէ մը.
աչքերը ոլորուն կը սեւեռին պատին վրայ

ոտքի կեղլէ՝ կը դիմէ դէպի այն կողմը):

Դրաստամատ, աղատէ զիս իր ուրուակա-

նէն:
ԴՐԱՍՏԱՄԱՏ. (Յուզուած եւ մեկու=

սի) Գնէլի ուրուականն է... թշուառ թա-

գաւոր... ( Կը նստեցնէ թագաւորը, եւ

ապա բարձրաձայն) Տէր արքայ, վայրկեւ

նական ցնորք մըն է, գինիին ազդեցու=

թեան տակ:
ուտել)

ԱՐՇԱԿ. - (Կը սկսի ախորժով

Ի՜նչպէս համեղ են այս խորտիկները.

կարծես թէ արքունիքիս մէջն եմ եւ կու-
տեմ հայ նաժիշտներու ձեռքով պա-

տրաստուած կերակուրներ:

ԴՐԱՍՏԱՄԱՏ - Տէր արքայ, Գողթան
երգիչներուն հետ բերեր եմ նաեւ հայ իշ-
խանուհի մը, որպէազի իր ձեռքով պա-
տրաստէ հայկական խորտիկները իր քաջ-
արի թագաւորին համար: Ուզեցի որ ամէն
բան հայկական ըլլայ, որպէսզի սիրտդ
աւելի զուարթանայ:

ԱՐՇԱԿ. - Հայ ազգի պաշտպանութեան
անվանելի վահանը հայ կինն է. խմենք
անոր կենդանութեան: ( Բաժակները կը
պարպեն): Դրաստամատ, ո՞ւր է Պապ
թագաժառանգը:

ԴՐԱՍՏԱՄԱՏ. (Ոգի առած) Գահաւ
առանգ իշխանը, որ ատեն մը ապաւինած

էր Վաղէս կայսեր արքունիքը, արքայա-
կան պատիւներով վերադարձաւ Հայաս-
տան, թագաւոր պսակուած:

ԱՐՇԱԿ. - (Խանդավառուած) Հռոմէա=
կան արծիւները՝ Եփրատի եւ Տիգրիսի աւ
փերուն սիրական հիւրերն են:

ԴՐԱՍՏԱՄԱՏ. Վաղէս տեսնելով որ
Շապուհ արքան հաստատապէս վճռած է
Հայաստանի անկախութիւնը ջնջել եւ հայ
Արշակունեաց.գահը տապալել, ամէն նը=
կատում և վարանում մէկդի թողլով՝ Հաւ
յաստան ուղարկեց կրթուած լեգէոնական-
ներ, որոնց հետ Մուշեղ Մամիկոնեան
միացուց հայկական գունդերը, հզօր երի-
տասարդութիւն մը, կազմուած որդիներու
սերունդէն, որոնք եկած էին Պապ թագա--
ւորին հրամանով վրէժը լուծելու իրենց
հայրերուն, որոնք մորթազերծ եղան, եւ

իրենց մայրերուն՝ որոնք բերդերէ կախ-
ուեցան:

ԱՐՇԱԿ. Շապուհի կատաղութիւնը
չափ ունեցած ըլլալու չէ:

ԴՐԱՍՏԱՄԱՏ. - Ճիշտ է, Տէր արքայ,
Շապուհ գանգատեցաւ կայսեր, դաշինքին
դէմ գործած ըլլալուն համար, եւ երբ
Վաղէս ուշադրութեան արժանի չըրաւ
այդ դանդատները, Շապուհ կատղած՝
ժողվեց իր պետութեան եւ իր դաշնակից-

ներու զօրութիւնը, եւ բուռն կերպով դիւ
մեց Հայոց եւ Հռոմայեցւոց դէմ, ճիշտ

այն ատեն՝ երբ Մուշեղ իր վրէժխնդիր

բանակով Հայաստանէն դուրս կը վանէր
պարսիկները:

ԱՐՇԱԿ. - Հայաստանի ո՞ր անկիւնը
կատարուեցաւ վճռական ճակատամարտը:

ԴՐԱՍՏԱՄԱՏ. - Ձիրաւի դաշտին վրայ,
Նպատ լերան ստորոտը, Արածանիի ափին.
դաշտը ծածկուեցաւ պարսիկներու եւ աւ
նոնց դաշնակիցներու անհամար դիակնե-
րով. վրէժխնդիր գունդին առաջնորդն էր
Մուշեղ սպարապետը եւ անոր նիզակակիցն
էր Սպանդարատ Կամսարականը, որ ըս-
պաննեց Ղեկաց Շերգիր թագաւորը: Այս
փառաւոր յաղթութենէն վերջ Շապուհ
քաշուեցաւ Տիզբոն, Հայաստանը թողլով
Պապ թագաւորին:

ԱՐՇԱԿ. (Ուրախութենէն ինքնիրմէ
դուրս ելած) Պարպենք այս ուրախութեան
բաժակը կայսեր եւ իր լեգէոններուն կեւ
նաց: Այս երկրորդ անգամն է որ Հռոմի
կայսրները պաշտպան կը կանգնին Հաւ
յաստանի անկախութեան եւ Արշակունեաց
խախուտ գահին: Խմենք ուրախութեան
բաժակ մըն ալ քաջակորով Մուշեղի եւ
հաւատարիմ սպարապետին քաղցր կենդաւ
նութեան: (Ոտքի կելլէ գինիին բաժակը
ձեռքը բռնած եւ ումպ ումպ կը խմէ, ապա
դառնալով դէպի Գողթան վիպասանները)
Հոգեկան հրճուանք մը կը զգամ յիշելով
Մասիսի քաջերը, >հայկական պատուի
վրէժխնդիր հրեշտակները: Իմ զուարթ
գուսաններս, երդեցէք Արտաշէսի եւ Ար-
տաւազդի գօտեմարտը:

ԳՈՂԹԱՆ ԵՐԳԻՉՆԵՐ (կերգեն գործիք-
ներու ընկերակցութեամբ).

Եթէ դու յորս հեծցիս յազատ ի վեր ի
Մասիս,

Զքեզ կալցին քաջք,
Տարցին յազատ ի վեր Մասիս.
Անդ կացցես եւ զլոյս մի՛ տեսցես:

ԱՐՇԱԿ. - (Ոտքի վրայ, բաժակը ձեռ-
քերուն մէջ) Ինծի համար նոր օր եւ նոր
արեւ կը ծաղէր, երբ իմ պերճապայծառ
նախարարներուս հետ արքունի տաճարէն
դուրս կելլէի որսի երթալու Մասիսի ոը--
բաղան սարին վրայ:

ԴՐԱՍՏԱՄԱՏ - - Այո՛, տէր արքայ, այդ
օրերուն քու թագաւորութեանդ ամբողջ
փայլը կը ցոլար:

ԱՐՇԱԿ. - (Ոգեւորուած) Ո՜հ, որչափ
երջանիկ պիտի ըլլայի՝ եթէ փոխանակ
այս օտար բերդին մէջ նետուած ըլլալու
փակուած ըլլայի Մասիսի անդունդներուն
մէջ: Արտաւազդի պէս կասլուած երկաթէ
շղթաներով, շրջապատուած իմ որսական
երկու գեղեցիկ շուներովս, ոտքերուս տակ
հայկական հող: Վստահ եմ որ իմ աննման
սպարապետս պիտի ազատէր զիս իմ շըղ-

թաներէս , եւ ես իմ վրէժս պիտի լուծէի
իմ դաւաճան նախարարներէս:

ԱՐՏԱՒԱՆ --(Որ նոր խորտիկներ բե-
րած կ՛ըլլայ, կը լսէ Արշակի վերջին խօս-
քերը եւ մեկուսի) Կը զառանցէ հէգ
թագաւորը, խորշին մէջ ալ հայրենի հողը
օգնութեան կը կանչէ:
,ԴՐԱՍՏԱՄԱՏ - --Խանդավառութեամբ)
Տէր արքայ, ուրախ լուր մը. Մուշեղ,

Վասակի որդին՝ գունդեր կազմեր է եւ իր
զինուորներով մի առ մի նուաճեր է Հա-
յաստանի ապստամբ նահանգներն ու դրա-
ցի աշխարհները, այն կանոնաւորու-
թեամբ՝ որով իր հայրը կը ջարդէր Պարս-

կաստանի բանակները: Այժմ Մուշեղ միակ
բարձրաքանդակ դէմքն է Պապի բոլոր
թագաւորութեան մէջ:

ԱՐՇԱԿ. - (Կելլէ սեղանէն եւ կը յառա
ջանայ դէպի ձախակողմեան դրան խորշը,
ուր դրուած է Վասակի պաճուճապատան-

քը) Արթնցի՛ր, առիւծ Վասակ, քաջերու

մէջ քաջագոյնը, լսէ քու կորիւնիդ մռըն-
չիւնը:

ԴՐԱՍՏԱՄԱՏ - -(Կը յառաջանայ դէպի
Արշակ եւ աչք մը նետելով Վասակի պա-
ճուճապատանքին) Կորիւնը առիւծէն ան-

զուսպ դարձեր է: Մուշեղ Մամիկոնեան
անցնելով վրէժխնդիր սերունդին գլուխ,
ատրուշանները քանդած է ամէն տեղ, իսկ
մազդէզները տեղ տեղ կրակով խորովեր է,
բերդակալները բերդերու պարիսպներէն

կախել տուեր է, իսկ պարիսպներուն վրայ

զարդի արձաններու կեցուածքով՝ պարսիկ

նախարարները շարեր է յարդով լեցուած,
ի վրէժ իր հօր Վասակի:

ԱՐՇԱԿ. - (Հիացումով) Անպարտելի

Վասակ, քու արդար վրէժդ լուծուած
(Արշակ եւ Դրաստամատ կու գան բեմին
մէջտեղը, իսկ Արտաւան միրգեր բերելով
կը շարէ սեղանին վրայ եւ կը կանգնի աւ
ջակողմեան դրան անկիւն մը, հազիւ տե-
սանելի) в

ԴՐԱՍՏԱՄԱՏ. - Տէր արքայ, Մուշեղ
Մամիկոնեան ոչ միայն անմահացած է
հայ ժողովրդական երգերուն մէջ, այլ
նաեւ անոր սրտին մէջ ալ: Ճակատամար=
տի մը մէջ, մղուած բուն իսկ Արքայից
արքային դէմ, Դավրէժի մօտ, Մուշեղ կը
ձերբակալէ Շապուհի կանանոցը, ուր կար
նաեւ Տիկնանց տիկինը, եւ վեց հարիւր
պարսիկ աւագանի:

ԱՐՏԱՒԱՆ: - (Մեկուսի ցած ձայնով)
Յաւիտենական նախատինք Սասանեան
կայսրութեան:

ԱՐՇԱԿ (Գինով վիճակի մէջ) Անոնք
արժանի էին ցից հանուելու:

ԴՐԱՍՏԱՄԱՏ. - Մուշեղ վարուեցաւ
Մամիկոնեան ասպետի մը վեհանձնու-

թեամբ: Վեց հարիւր աւագանին՝ Պապ

թագաւորին ղրկեր է յարդով լեցուած, ի

վրէժ իր հօր՝ Վասակին : Իսկ կանանոցը

ժանուարներով Շապուհի ղրկեր է: Այս

դէպքը Շապուհի աչքին աստուածացուցեր

է Մուշեղը: Շապուհ իր գինիի բաժակին

վրայ նկարել տուեր է Հայոց սպարապետը

իր ճերմակ ձիուն վրայ հեծած, եւ խմած

միջոցին միշտ կը կրկնէ՝ - Ճերմակաձին

գինի արբցէ
ԱՐՇԱԿ. - Այս հիանալի դէպքը Մուշեղի

նկարագիրը կը բացատրէ. գոռ մարտիկը

իր զգացումներուն մէջ նրբացած է, եւ իր

խղճմտանքին մէջ՝ ճշմարիտ քրիստոնեայ

մը: Մուշեղի բարոյական փառքին միայն

հեթանոս Աղեքսանդր մը կը հաւասարի:

ԱՐՏԱՒԱՆ. (Մեկուսի) Երկու մեծ

դէմքեր՝ որոնց Շապուհ,չի համարձակիր

մօտենալ:
ԴՐԱՍՏԱՄԱՏ -- Ո՞ւր էր թէ Վասակ

արթննար եւ լսէր իր կորիւնին դիւցաղ-

նական գործերը: (Արշակ կը յառաջանայ
դէպի սեղանը. Դրաստամատ կը հետեւի
անոր):

ԱՐՇԱԿ. - (Հոգեփոխուած) Արտաւան,
լեցուր բաժակները: (Արտաւան կը լեցնէ

Արշակի եւ Դրաստամատի բաժակները)
Հեթանոս Հայաստանի պատերազմի եւ
յաղթութեան աստուածն էր Վահագն,
քրիստոնեայ Հայաստանի յաղթութեան
աստուածն է Մուշեղ Մամիկոնեան: (Կը
կանգնի եւ բաժակը ձեռքին կը դառնայ
դէպի գուսանները): Գողթան զուարթ
վիպասաններ, երգեցէք ինծի Վահագնի
ծնունդը, որուն մէջ պարուրուած է Մու-

շեղի դէմքը:
ԳՈՂԹԱՆ ԵՐԳԻՉՆԵՐԸ (կերգեն նուագա_
րաններու ընկերակցութեամբ).

Երկնէր երկին եւ երկիր
Երկնէր եւ ծիրանի ծով:
Երկն ի ծովուն ունէր զկարմրիկ եղեզ-

նիկն.
Ընդ եղեգան փող ծուխ ելանէր
Ընդ եղեգան փող բոց ելանէր.
Եւ ի բոցոյն պատանեկիկ վազէր.
Նա հուր հեր ունէր, բոց ունէր մօրուս
Եւ աչկունքն էին արեգակունք:,

ԱՐՇԱԿ... (Խանդավառ) Մուշեղ ալ աւ
րեւէն եւ կրակէն ծնած է: Խմենք արբա-
գան հուրին յաւերժական կենդանութեան:
(Արշակ եւ Դրաստամատ բաժակները կը
պարպեն, Արտաւան՝ բաժակները կը լեւ
ցընէ): Բայց ինչո՞ւ քրիստոնեայ Վահագն
չայրեց եւ չփոշիացուց Հայաստանի երկու
գլխաւոր դաւաճանները՝ Մերուժան Ար-
ծրունին եւ Վահան Մամիկոնեանը: Ասոնք
ինծի համար արմատ դառնութեան են:

ԴՐԱՍՏԱՄԱՏ. - Երբ Մուշեղ դարձած
շանթ եւ փայլակ, հայրենի հողէն կը ջըն-

ջէր արտաքին թշնամիի հետքը՝ արտաս-
ուելի հայ թշուառները իրենց հայրենի
հողին վրայ բացին չարաղէտ եւ սարսա-
փելի տեսարաններ: Մերուժան՝ բերդերէն
կախել տուեր է այն նախարարներու կիւ
ները, որոնք մերժեր էին երկրպագութիւն

ընել արեւուն եւ կրակին : Իսկ հաւատու-
րաց Վահան՝ հրաման կու տայ չարչարել

իր հարազատ քոյրը՝ Համաղասպուհին,
Ռշտունեաց Գարեգին նախարարի կինը,
եւ ի վերջոյ կախել՝ եթէ մոգերու կրօնքը
յանձն չառնէ:

ԱՐՇԱԿ. - Համազասպուհի... Քրիստ-
առնեայ հայ կիներու փառքն ու պարծան-
քը, արժանի՝ Բիւղանդիոնի կայսրուհին
ըլլալու:

ԳՐԱՍՏԱՄԱՏ.- Համազասպուհի՝ ինք-
զինքը միշտ քրիստոնեայ կը դաւանի: Այն
ատեն զինք կը հանեն բերդի այն աշտա-

րակին ծայրը, որ ուղղակի ծովուն կողմը
կը նայէր. կը մերկացնեն եւ գլխիվայր
ոտքերէն կը կախեն : Մարմինը պայծառ
եւ սպիտակ աշտարակի բարձրութենէն
ձիւնի պէս կը փայլի եղեր:

ԱՐՇԱԿ. - Վրէժ երկնքէն, վրէժ կրօն-
քէն զոր ուրացար: Վրէժ կը պոռան հայ-
րենի խոպան դաշտերը: Անգութ քայքա-
յիչ հայրենի տանդ: (Ումպ ումպ կը խմէ):

ԴՐԱՍՏԱՄԱՏ. Տէր արքայ, անոնց
վրէժի ժամը հասած է: Եղջերք լերան
բախտագուշակ քուրմերը տեսեր են Մե-
րուժանի գլուխը տէգի մը ծայրը անցը_
Լած: Մամիկոնեան Վահանը իր սեփական
տան մէջ ատուած է իբր. չարագործ թըշ-
նամի մը:

,ԱՐՇԱԿ. Բայց փառամոլ ոգին ցմահ
անզեղջ է:

ԴՐԱՍՏԱՄԱՏ - Վրէժի ծարաւր բոր-
բոքեր է Մուշեղի գունդին մէջ: Հայոց
տիրասէր նիղակաւորները՝ խրախուսուեւ
լով քու յիշատակովդ եւ քեզ տակաւին ի-
րենց թագաւորը ճանչնալով, քաջութեամբ
ձիերէն կը տապալեն իրենց պարսիկ ա-
խոյեանները, եւ Շապուհի առջեւն անգամ
կ աղաղակեն. Ա՛ռ Արշակ քաջ: - Իսկ
այն ախոյեանը զոր կը սպաննեն կամ կը
վիրաւորեն՝ իրենց բանտարկուած թագաւ
ւորին կը նուիրեն, գոչելով. - Արշակին
ղոհ եղիր: - Շապուհ ապչեր է այս կամ-
քերու հրաշալի միութեան եւ տիրասիրու-
թեան վրայ: Արքայից արքան իր մեծաւ
մեծներուն առջեւ ըսեր է. Երանի՜ որ Հա-

յոց դունդին տէր է, այնպիսի տիրասէր,
միաբան եւ միամիտ զօրքերու:

ԱՐՇԱԿ. - ( Զուարթացած ) Խմենք
Գողթնի խաղողի կենսատու հիւթէն, ա-
խորժահամ այս գինիէն, զուարճութիւն
սփռող ոսկեգոյն հեղուկէն. ինծի համար
միակ դեղը՝ սրտիս անչափ կսկիծներուս
դէմ: Քանի որ պատերազմի եւ փառքի
մէջ իմ քաջամարտիկ զինուորներս լուծեր
են իմ վրէժա, կրնամ հանգիստ մեռնիլ...
(Արշակ եւ Դրաստամատ կը պարպեն բա-
ժակները):

ԴՐԱՍՏԱՄԱՏ - - Տէր արքայ; մահը
պիտի չհամարձակի մօտենալ քեզի:

ԱՐՇԱԿ. - Դրաստամատ, ո՞ւր է. Փա-
ռանձեմը. կը հրամայեմ որ ճշմարտու-

թիւնը ինծմէ չծածկես:
ԴՐԱՍՏԱՄԱՏ.- Ճշմարտութիւնը դառ-

նութեամբ լեցուն է: Երբ Արտագերս բեր-
դը սովի ե ժանտախտի երեսէն անձնատուր
եղաւ, Շապուհ՝ Արտագերսի դիւցազնու=
հին եւ հաւատարիմ նախարարնե րու կիւ
ները Ասորեստան տարաւ, եւ հոն զանոնք
անարգելէ վերջ ցից հանել տուաւ պար-
սիկ բանակներու առջեւ (կ՝արտասուէ):

ԱՐՇԱԿ. Լկտի պարսիկ, ո՞րքան ա-
նարգ ես Մուշեղի ասպետական բարձրու-
թեան առջեւ: Վա՜հ քեզի, վայ Շապուհ,
ամէնէն աւելի զօրաւոր նզովքը կը նետեմ
վրադ: Երկինքը թող լսէ ինծի:

ԴՐԱՍՏԱՄԱՏ. - Արտագերսի դիւցաղ-
նուհին՝ նախատինքի սիւնի վրայ կը դամէ
Արքայից արքան:

ԱՐՇԱԿ. - (Հառաչանք մը արձակելով)
Այսպէս անհետացար, Փառանձեմ - քու
գեղանի աչքերդ, որ աստղերու պէս կը

փայլէին, շրթունքներդ՝ որդան կարմիրի
նման վառ, չքնաղ հասակդ՝ որ Սիւնեաց
դաշտերու շուշաններուն կը նմանէր...
պիտի մնաս քաջութեան լաւերժական վը-
կայ մը:

ԴՐԱՍՏԱՄԱՏ Եւ զմրուխտէ վարդ
մը:-

ԱՐՇԱԿ. Տուէք ինծի դարերէ ի վեր
աշխարհի ամէն կողմերէ եւ ամէն ժամաւ
նակ փառաբանուած եւ օրհնուած Գողթան

գինիէն (Դրաստամատ կը լեցնէ Արշակի
եւ իր բաժակը) Չեմ գիտեր թէ ին-
չո՞ւ հայկական նաւասարդը մտքիս առջեւ
կը ներկայանայ այս պահուս իր բոլոր չը=
քեղութեամբ: Գողթան զուարթ երդիչներ,
հնչեցուցէ՛ք ինծի Նաւասարդի երգը:

ԳՈՂԹԱՆ ԵՐԳԻՉՆԵՐԸ (կ%երգեն փողով
եւ նուագարաններու ընկերակցութեամբ).

Ո՞ տայր ինձ ըզծուխ ծխանի
Եւ զառաւօտն Նաւասարդի,
Զվազելն եղանց եւ զվագելն եղջերուաց:

- ԱՐՇԱԿ. և Ահա շինարար թագաւոր մը
որ մեռած պահուն արձակեր է այս հառա_
չանքը, ուր կը տեսնենք թագաւոր մը եր=
ջանիկ, իր հովանիին ներքեւ աճող գիւ-
ղերու ծուխով, իր ժողովուրդի հայրենա_
սիրական համախմբումներով եւ իր երկրի
աղնուապետական հաճոյքներով:

ԴՐԱՍՏԱՄԱՏ - - Այսօր հայ դաւաճան-
ներու ձեռքով աւերակներու ծուխն է որ
երկինք կը բարձրանայ:

ԱՐՇԱԿ. - (Այլագունած) Ընդ միշտ մը-
նացէք բարեաւ, երկրաւոր դրախտի չորս
գետեր՝ Եփրատ, Տիգրիս, Արաքս եւ Ճու
րոխ: Մնաս բարով վեհափառ Մասիս, եր-
կրորդ օրօրան բոլոր մարդկութեան : Մը-
նացէք բարեաւ Հայաստանի ծաղկալից
դաշտեր, եղերուած անթառամ ծաղիկնե-
րով: Մնացէք բարեաւ Հայաստանի անու
շահամ եւ անմահարար ջուրեր: Ամէնէն
աւելի մնաս բարեաւ դու հայ Ժողովուրդ,

որ հակառակ իմ գործած մեծամեծ ոճիր-

ներուն, կապուած մնացիր ինծի հետ,
ռազմի դաշտը ղրկելով քու քաջազուն զա-
ւակներդ, պաշտպանելու համար հայրե-

նիքի աղատութեան սրբազան աւանդը: (Կը

հառաչէ եւ կարտասուէ. ու կ*ըսէ մեղմա--

ձայն) Կեանքիս մէջ առաջին անգամն է որ
կու լամ:

ԴՐԱՍՏԱՄԱՏ. - (Ծայր աստիճան յուզ-
ուած) Շատ կը սիրեմ քեզ, արիասիրտ

արքայ, գիտե՞ս որչափ խռոված եւ յուզ-
ուած եմ:

ԱՐՇԱԿ. Այո՛, դուն շատ կը սիրես

զիս, բայց պատիւս քեզմէ աւելի կը սիրէ
զիս:

ԴՐԱՍՏԱՄԱՏ.- Արտաւան, լեցուր բա-
ժակները: ( Արտաւան որ ակնկառոյց կը
դիտէր այդ սրտաճմլիկ տեսարանը, յայտ
նապէս յուզուած է. կը լեցնէ բաժակները
եւ աջակողմեան դռնէն կը մեկնի):

ԱՐՇԱԿ. - (Քանի մը քայլ յառաջանա-
լով դէպի Գողթան երգիչները) Գողթան
զուարթ երգիչներ, ահա ձեզի իմ յետին
պատուէրներս: Իմ ոսկրներս մի՛ թողուք
օտար հողի վրայ, օր մը զանոնք հանգ-
չեցուցէք իմ հայրենի հողիս վրայ, իմ
նախնեաց գերեզմանին մէջ, ծածկուած
Արագածի անուշահոտ ծաղիկներով: Եւ ի
յիշատակ Վասակի, անոր ալապասդրէ
արձանը կանգնեցէք Տարօնի Ողական ամ_
րոցի հրապարակին վրայ, դէմքը դէպի
Մասիս լեռը դարձուցած:

ՁԱՅՆԵՐ ԲԵՄԻ ԵՏԵՒԷՆ.- Մեր սիրելի
արքային պատուէրները մեզի համար նը-
ւիրական կտակներ են:

ԱՐՇԱԿ. - Օ՛ն, նորէն երգեցէք Նաւա
սարդի առաւօտեան երգը: Նաւասարդի աւ
ռաւօտը ինծի համար լեցուն է ուրախ եւ
տխուր յիշատակներով: Նաւասարդի դե=
ղեցիկ առաւօտ մըն էր երբ... թափել տը-

Գնէլի արդար արիւնը: (Մինչ Գող
թան երգիչները կը կրկնեն այդ երգը, Ար-
շակ եւ Դրաստամատ նստած կուտեն հայ-
կական վարունգ եւ խնձոր),

ԱՐՇԱԿ. - Տուէք ինծի անգամ մըն ալ
այդ հրաշէկ գինիէն, իմ հայրենիքիս Գող-
թան գինեւէտ գաւառի գինիէն, որ նոր
զօրութիւն մը կու տայց (Արտաւան կը լեւ

ցընէ Արշակի եւ Դրաստամատի բաժակ-
ները: Արշակ գինիի բաժակը ձեռքերուն
մէջ կըսէ), Դու դիւցազներու լանջքերը
կը պողպատես, գուսանները աշխուժով կը
վառես եւ կուրծքերը կը բոցակերպես:
(Բաժակները կը պարպեն մինչեւ ցմրուր):

ԴՐԱՍՏԱՄԱՏ. - Երբ բաժակները կը
լեցուին, սրտերը կը մոռնան ամէնէն
սելի դառն ցաւերն ալ: (Հազիւ այս խօս-
քերը արտասանած՝ Արշակ կը վերցնէ դա-
նակը որով կը կտրէր խնձորը, երեք ան-

գամ գլուխը կը ծեծէ, գոչելով).
ԱՐՇԱԿ. - Արշակ, Արշակ, Արշակ...

մինչեւ հո՞ս պիտի հասնէիր... (Կը հա_
ռաչէ եւ դանակը իր սիրտը կը մխէ ու կը
տապալի աղմուկով: Բեմին ետեւէն իրար-
անցում կը լսուի, Գողթան երգիչները

ներս կը վազեն նուագարանները ձեռքեր-
նին, ինչպէս նաեւ Արտաւան եւ Վոնոն՝
սարսափահար) :

ՏԵՍԻԼ ԺԲ.

ԴՐԱՍՏԱՄԱՏ. --(Կը վազէ Արշակի ա-
րիւնոտ եւ անշնչացած մարմնին վրայ)
Օգնութի՛ւն, փութացէ՛ք:

ԵՐԳԻՉ ՄԸ... Մարած է:
ՎՈՆՈՆ. - Մեռած:
ԱՐՏԱՒԱՆ. - (Մտահոգ) Ի՞նչ պատաս-

խան պիտի տամ Արքայից արքային, երբ
իմանայ իր թագակիր եղբօր անձնասպաւ
նութիւնը:

Բ. ԵՐԳԻՉ ՄԸ:- Արիւնը հեղեղօրէն կը
վազէ :

Գ: ԵՐԳԻՉ. - Ո՜վ երկինք... շունչ
կաանէ... պիտի ապրի:

ԱՐՏԱՒԱՆ. - Երգի՛չ, մխիթարութեան
շիթ մը կաթեցուցիր սրտիս խորը:

Բ. ԵՐԳԻՉԸ. - Չի շնչեր:
ԴՐԱՍՏԱՄԱՏ. Մէկդի՛ քաշուեցէք:

(Բոլորն ալ մէկդի կը քաշուին: Դրաստա-
մատ Արշակի կուրծքէն կը յափշտակէ ա-
րիւնոտ դանակը եւ գալով սեղանին մօտ,
իր տեղը, գինիով կը լեցնէ բաժակը եւ
ձեռքերուն մէջ առնելով զայն, պահ մը կը
կենայ):

Դ. ԵՐԳԻՉԸ. - Մեռած է, մեռած:
ԴՐԱՍՏԱՄԱՏ - - Այսպիսի ողբերգու-

թեա՞մբ մը պիտի վերջանար թագաւորի
մը կեանքը, որ բաժնուած է փայլուն
յաղթանակներու եւ խորունկ թշուառու-

Վ ա ր ա
ՎԵՐՋ

Բազմավէպ 1959

թեան մէջ: (Կը պարպէ բաժակը մինչեւ
ցմրուր, յետոյ թեզանիքին տակէն հանե_
լով դանակը) Ա՛յ, մ ազերս գլխուս վրայ
կը ցցուին, Դրաստամատ, Դրաստամատ,
Դրաստամատ... Ես եղայ, սիրելի արքայ,
ես եղայ քու մահուանդ պատճառը: Ո՛վ
դանակ, դու վերջ տուր կուրծքիս մէջ կու-
տակուած վրէժին եւ զայրոյթին : (Դանա-

կը կը մխէ սրտին մէջ եւ անշնչացած կ*իյ-
նայ Արշակի դիակին մօտ: Ուժգին իրար-
անցում մը , մինչ Արտաւան եւ Վոնոն զար-
հուրած՝ դուրս կը փախչին , Գողթան եր-
գիչները խելայեղօրէն կը խուժեն բեմին
վրայ եւ ծունկի գալով Արշակի եւ Դրաս--
տամատի դիակներուն առջեւ՝ խմբապետը
կ՛ըսէ յուզուած ձայնով):

ԽՄԲԱՊԵՏ.- Աստուծմէ ջախջախուիս,
Շապուհ, Արքայից արքայ: Գարշելի ըլլաս
յաւիտեան: Կանչենք Մուսան եւ երդենք:

ԽՄԲԵՐԳ.

Ո՜վ իմ Հայաստան, երկիր դու քաջաց
Ծընող, սնուցիչ մեր վեհ դիւցազանց,
Թող միշտ յաւիտեան փայլին ջահ աստղեր
Քաջին Արշակայ եւ Դրաստամատի:

Շիրիմներն անոնց թրջենք արցունքով
Եւ ծածկենք զանոնք խանդաղատանքով.

Երգիչներ Գողթնի դաշոյնն այդ բոսոր
Մեզ հրաւէր կարդայ արդար վըրէժի:

Օ՛ն, դէպի կրռիւ սուրբ ազատութեան
Վեր կաց, Հայաստան, աշխարհ Արամեան,
Ճակատըդ հըպարտ Մասիսի ուղղած,
Որ թափէ շանթեր ի գլուխ մատնչաց:

(Երգիչները թեւերնուն վրայ առած եր-
կու դիակները բեմէն դուրս կը հանեն).

գ ո՛յ

ՄԵՐ ՆԱԽՆԵԱՑ ՀԱՒԱՏՔԸ

ՊԱՏ ԱՐԱԳ ՎԱՍՆ

Պոլսոյ Ամենապատիւ Պատրիարքը՝
Գարեգին Արքեպիսկ. Խաչատուրեան վեր-
ջերս կարգ մը լուսաբանութիւններ տուած
է Ս. Պատարագի ղոհին եւ Հոգեհանգըս-
տեան պաշտօնի մասին1: Լուսաբանու=
թիւններ, որոնք դժբախտաբար կը հեռա=
նան Հայաստանեայց Եկեղեցւոյ դարաւոր
աւանդութենէն, եւ հետեւաբար՝ անըն=
դունելի են մեր համեստ դատաստանով:

Թողլով այդ կարծեցեալ լուսաբանու=
թիւններուն առաջին մասը, ուր Ս. Հա-
ղորդութեան եւ պատարագի խորհուրդի
մասին անճիշտ եւ թերի բացատրութիւն=
ներ կը տրուին - որոնք աւելի բողոքական
մեկնաբանութիւններ են եւ խորթ՝ հայ
բնիկ աստուածաբանութեան ներկայ
յօդուածով կուզենք ծանրանալ երկրորդ
մասին վրայ, ուր նմանապէս կարգ մը
թիւր հաւաստումներ կու գան խոցել հա=
Լատացեալ ականջներ:
- Խօսելով Ս. Պատարագի արդիւնքներուն
եւ գերբնական զօրութեան վրայ՝ Սրբզ.
Պատրիարք Հայրը կըսէ. << Եւ այս պա-
տարագը կը մատուցուի կենդանեաց (ող-
ջերուն) համար, անոնց մեղքերուն քա--

ւութեան եւ թողութեան համար՝ ղղջու-

մով եւ ապաշխարութեամբ պայմանաւոր-

ուած. եւ ո՛չ մեռելոց, ննջեցեալներուն

համար >>:
Ապա անցնելով հոգեհանգստի աղօթք-

ներուն, դարձեալ նոյնը կը կրկնէ <<Հու

Է. (1958, թ. 4-5) էջ 150-153 (Ս.
1. Շողակաթ,

Պատարադի խորհուրդը եւ Հոդեհանգստեան

պաշտօնը): Նոյն գրութիւնը տե՛ս նաեւ
1958,
Ժա-

մանակ օրաթերթին մէջ, 15 եւ 16
լուսաբանու-
Մայիս

էջ 1 եւ 3 (Ս. Պատրիարք Հօր

թիւնները):

գեհանգստեան պաշտօնները, որոնք ի յի=
շատակ ննջեցեալներուն կը կատարուին,
բացարձակապէս անկախ են Ս. Պատարա=
գէն որ կը մատուցուի ի յիշատակ Յիսու-
սի ողջերուն կողմէ եւ ողջերուն համար»3:

Հուսկ եզրակացնելով եւ ամփոփելով իր
խօսքերը, կը յարէ. Պատարագը կը
մատուցուի ողջերուն, անոնց մեղքերու
քաւութեան եւ թողութեան համար: Հու
գեհանգստեան պաշտօն կը կատարուի ի
յիշատակ ննջեցեալներու՝ եկեղեցիին մէջ,
անկախ Ս. Պատարագէն եւ Պատարագի
խորհրդակատարութեան աւարտումէն յե-
տոյ>>4:

Սրբզ Պատրիարքը կը կրկնէ եւ կե-
րեքկնէ իր այս հաւաստումը նաեւ յետ
անցողակի նկատելու Ս. Պատարագի մա-
տուցման ընթացքին կատարուած << կեն-
դանեաց եւ մեռելոց > յիշատակութիւնը,
որ՝ ըստ իրեն՝ լոկ ընդհանուր յիշատաւ

կութիւն մըն է5:
Դարձեալ Սրբզ. Պատրիարքն է որ կը

խօսի. << Ննջեցեալները անդամ ըլլալով
յաղթական եկեղեցիին, որպէս մարմնա-
զերծ հոգիներ՝ ուղղակի հաղորդակից են
Տիրոջ հոգիին. մինչ ողջերը, զինուորեալ
եկեղեցիի անդամներ, հոգեպէս հաղոր-
դակից են Քրիստոսի՝ Ս. Պատարագի
խորհուրդին միջոցով»6: Այս վերջին բաւ
ցատրութեամբ, որքան կը հասկնանք,
Սրբզ. Պատրիարք Հայրը կը ջանայ մեկ-

2. Շողակաթ, անդ, էջ 151-152 (ընդգծումները
հեղինակինն են),

3- Անդ, էջ 152:
4. Անդ, էջ 153:
5- Անդ, էջ 152:
6- Անդ, էջ Չ$:

6 - ԲԱԶՄԱՎԷՊ

